      2021 нче елның 16 нчы мартында Зәй шәһәренең Ринат Фәрдиев исемендәге татар гимназиясендә республикада игълан ителгән «Туган телләр һәм халыклар бердәмлеге елы», Зәйдә «Туган як елы» кысаларында “Татар кызы-2021” муниципаль бәйге үткәрелде. Анда шәһәр һәм авыл мәктәпләреннән саф татар телендә аралашучы кызлар  талантларын күрсәттеләр, пешеренүгә осталыкта, тапкырлыкта көч сынаштылар.  Безнең мәктәп данын якларга 9 нчы сыйныф укучысы Асаева Азалия Илнур кызы катнашты (укытучысы: Забурдаева Раушания Риф кызы) 
      “Таныш булыйк!” биремендә  Азалия сәхнәгә чыгып, кайдан булуы, нинди гаиләдә үсүе, хыяллары турында сөйләде. “Сорау бирәм,  җавабын тап” уенында кызлар сорауларга җавап бирделәр.  “Башын әйтәм, ахырын тап!”-татар халык авыз иҗатына багышланган бирем. Кызлар мәкальләрнең ахырын таптылар. “Гөл” иҗеге кергән кызлар исемнәрен “Кызларым-гөлкәйләрем” биремендә яздылар. Азалия “Ак алъяпкыч билләрдә” дип аталган бәйгедә татар халкының милли ризыгы-өчпочмакны ничек пешерүен сөйләде һәм татар кызлары киемнәрен тәкъдим итте. Соңгы биремдә Азалия иптәш  кызлары белән “Туган як” биюен башкарды. Жюри әгъзалары бәйгедә кызларның татар телендә матур итеп сөйләүләре, чыгышларның сәнгатьле булуы, сәхнәдә үз-үзләрен иркен тотуларына игътибар иттеләр. Барлык биремнәрне дә үтәп, Азалия  "Иң сөйкемле кыз" номинациясендә җиңү яулады. 
